Barrling ne Tisemba

Thomas Laan nge ma rrhu nonon
saaroan ge li

Barrling ne Tisemba

Mye yen lelee bwereo ge lon ma fri rru
Rro yel turu orr lonorr nyer
Te rro kuku baleye nyer.

Mye yen silina womri
Ge rro rrengrreng vetu
Rro ii lon tu liye nyer.

Mwe yen arryar hu rriam

Rro rryar kuku honghongan ne

Nge rrd rryar bonga raki grogro bya en
meha.

Loreen Bani nge ma rrhu boem ge li

Meyee Ge Rro Foonean
Lon Tee

Jean ge rrlam murru lon tee, mwi yi li,
“O la rru or me li bwe! Belbel!”

Nam koro ateter ne inan, ahohou nan
te bwelaliu nan

Nam horor rru orr bya ran vere ge
temni.

Yubooe! Ba wu ten tam rru!
Myaalo ge em ho en, ribite mwe
rrenrren.

Mwe yen vanten rrenrren en orr ne
fofoo meyee an.

Wali ge mo ho en, ribite te besa nan
mwe rrenrren.

Mwe yen meyee ma mnimni nge ma
kruan ho en orr ne fofooan

Ge li be orr ne fofoo meyee an ge lon
tee.

Nakou Nanmantil nge ma rrhu boem ge a









Besa nyer, Tuuan nyer te
Myarrmyarr nyer

Lingi besa myumyur bya lolite
Tebyan angken li woye nyer.

Fo rrrwekya ge besa frifri eb rru
Tebyan rrangken ma frifri rru.

FG Ion rrumyune besa merrmerr
Tebyangken vanten merrmerr nyer.

Kabriia, makya yilngi besa nyonyo?
Tebyangken ge yim keya Yafu bu ten rru.

Ribite eb yen “Y”
Tebyan ge mwenangken vere mwi yi rru
le.

FG rrrwekya ge lowon bu mto tehu eb rru
Tebyan mwenangken rruan

Homne orr tehu ten ra mwel
Tebyan ge yim temelole mu lumluman.

Yi farr bwe hel lon kewarran
ran mwenangken vere.

Ge li be flag ne orr Vanuatu.

Jossie Obed i raetem poem ia

Meyee Ten

Maniok, maniok, maniok!
Om teya mwenama myuran rru lon
veram.

Ma tlo kwarr:
“Maniok, maniok ngamto.”

Rahemya nyer err tlo kwarr:
“Maniok, maniok ngamto.”

Temyamya nyer err tlo kwarr:
“Maniok, maniok ngamto.”

Vanten bonga err tlo kwarr:
“Maniok, maniok.”

Te tolo ngrengre f6 mku metene gemya.
Om rru ngamto

Om rodne gemya bone ge myar rro kte
gemya.

Yamei Johnson nge ma rrhu boem ge li

Li Reyam

Om farr konon te om byar rru mere konkon
En orr ne liye nyer lon bubu orr

Mwenam besa rro hubsi neng

Mweneng li reyam, li reyam

Monve neng turr nge eb torr ku neng an
mon.

Vanten ge fe homne neng em ho li burr
Em be vanten ne ta liye an nyer

Nyer em rro rrinrrine mwenam timba nga
Mweneng li reyam, li reyam

Monve neng turr nge eb torr ku neng an
mon.

Err tlo rrmerrme mwenam wuan

Err tlo rrmerrme mwemam myuran
Tebyan ge em rrinrrine bu verr nga ho
Mweneng li reyam, li reyam

Monve neng turr nge eb torr ku neng an
mon.

Dick Bule nge ma rrhu boem ge a

Be

Om rrurru lon tee
Om rro hune gere ne neng
Mwe yen bukoko hu ne vere hu.

Om ngee rru mene ni
Om rro hubsine lowom
Mwe yen woye rrarrao ge mo ho en yal.

Om rro lhe ni

Metam bya hel tam rru

Mwe yen kuli ge myar rro kte.
Be!

Be!

Be!

Lung rro myorne sam.

Obed Sumbetovi ma rrhu boem ge a

Barrling Ge Rrwu

Nam rongtane mu wu ten en kilinong
Om tewene ni nam rongtane bu ten.

Nam rongtane bokon veram ge rrwu
long woulung

Ma rrwene nam rongtane bya wu ten
tam.

Nam rongtane neng en tabling bonga
Ma rrwene nam rré myan ngamto.

Long mwe jene neng, barrling ge rrwu.

Estelle Bakeo ma rrhu boem ge a

Yal ma aror

Bokon veram nyer em hubsine
Sese nyer ge mo kor ho to mha.

Tee bya glan tam rru
Mwe yen ge efe fyangren byane neng.

Om lingi tan ge fyan ge a bya te
Kirinen lol jejee
Te mwenam rruan ge rrwu ten.

Nam farr te teter

Om lam fetin

Om bubu te om bya fyaa tam rru
Om rrd oror nge a

Om hol kuku mwenam koran ge rrwu
ten.

Kilinom bya wu ten tam
Bone 6m rro oror bya fyan.

Leah Vora marr hu boem ge a

